
 Макалада аралыктан окутууну ишке ашырууда  сту-

денттер менен кайтарым байланышты камсыз кылуу, 

алардын ой жүгүртүү иш аракетин уюштуруу, өзүн-өзү 

баалоо жана окутуу процессинде дифференциалдык оку-

туу ишке ашыруу жөнүндө сөз болот. Мындан  тышкары  

жогорку окуу жайда билим берүүнүн сапатын жакшыртуу 

максатында,  химияны жогорку деңгээлде окутуунун неги-

зинде студенттердин билимдеринин, билгичтиктеринин 

жана көндүмдөрүнүн өнүктүрүүдө, алардын жоопкерчи-

ликтерин сездирүү, окуу, маалымат менен иштей билүү 

ишмердүүлүктөрүн өркүндөтүү каралган. Учурда билим 

берүүнү модернизациялоо концепциясына ылайык, сапат-

туу билим берүүнү өркүндөтүү жана окуучунун инсанды-

гын өнүктүрүү үчүн жаңы баалуулуктар аныкталды. Жа-

ны билим алуунун алдында студенттин жеке потенциалын 

өнүктүрүүгө жана анын чыгармачыл жөндөмдөрүнө ба-

гытталган жаңы милдет коюлат. Студенттерге алардын 

ички мотивациялык чөйрөсүн, билим берүү иш-аракетте-

рин, таанып билүү ишмердүүлүгүн жана өз алдынчалыгын 

өнүктүрүүнү камсыз кылган шарттарды түзүүгө мүмкүн-

дүк берген эң натыйжалуу технологиялар эске алынган.  

Негизги сөздөр:  мектеп, мугалим, окуучу, аралыктан 

окутуу, билим, таанып-билүү, ишмердүүлүктөрүн өркүн-

дөтүү.  

В статье рассматриваются широкие возможности 

применения методов и средств обучения в соответствии с 

содержанием при реализации процесса дистанционного 

обучения  при подготовке будущих учителей. В то же время 

учитывается, что для успешного достижения целей заня-

тия наличие благоприятной эмоциональной атмосферы 

между учителем и студентом – необходимое условие в раз-

витии  познавательной деятельности учащихся. В настоя-

щее время согласно концепции модернизации образования 

определены новые ценностные установки к повышению ка-

чественного образования и развития личности обучаемого. 

И перед образованием ставится новая задача, которая де-

лает акцент на развитие личностного потенциала и уче-

ника, и его творческих способностей. Наиболее эффектив-

ными являются технологии, которые позволяют создать 

условия, обеспечивающие учащимся развитие их внутрен-

ней мотивационной сферы, учебной деятельности, позна-

вательной активности, самостоятельности. 

Ключевые слова: школа, учитель, ученик, дистан-

ционное обучение, знания, познание, совершенствование 

деятельности. 

The article discusses the wide possibilities of using tea-

ching methods and means in accordance with the content in the 

implementation of the distance learning process in the prepara-

tion of future teachers. At the same time, it is taken into account 

that for the successful achievement of the goals of the lesson, the 

presence of a favorable emotional atmosphere between the tea-

cher and the student is a necessary condition in the development 

of the cognitive activity of students. At present, according to the 

concept of modernization of education, new values have been 

identified to improve quality education and the development of 

the student's personality. And a new task is set before education, 

which focuses on the development of the personal potential of 

both the student and his creative abilities. The most effective 

technologies are those that allow you to create conditions that 

provide students with the development of their internal motiva-

tional sphere, educational activities, cognitive activity, and 

independence. 

Key words: school, teacher, student, distance learning, 

knowledge, cognition, improvement of activity. 

Учурда студенттердин  активдүү ой жүгүртүү иш 

аракетин уюштуруу, окууга болгон мотивациясын кү-

чөтүү, өзүн-өзү баалоосунун өнүгүшүн камсыз кылуу 

бир нече  эмоционалдык факторлордон көз каранды. 

Бул жерде эң биринчи учурда, окуу иш аракетинде алар 

кандай жетишкендиктерге ээ боло алуусу, кырдаал-

дарды түзө алуусу, таанып билүүчүлүк иш аракетин 

канчалык деңгээлде уюштура алуусуна көңүл бөлүнөт. 

 Мындай учурда билим берүүнүн сапатын жак-

шыртуу маселелерине химияны жогорку илимий-ме-

тодикалык деңгээлде окутуунун негизинде студент-

тердин билимдеринин, билгичтиктеринин жана көн-

дүмдөрүнүн сапатын кескин түрдө жогорулатып, 

алардын жоопкерчиликтерин сездирүү, окуу, таанып-

билүү ишмердүүлүктөрүн өркүндөтүү башкы милдет 

болуп эсептелет [1]. 

Мындай милдетти иш жүзүнө ашырууда алдың-

кы педагогикалык жана инновациялык тажрыйба-

ларды системалуу түрдө үйрөнүү, жалпылоо жана жа-

йылтуу башкача айтканда аралыктан окутууну ишке 

ашыруу даярдыгын талап кылууда. 

Аралыктан (дистанттык окутуу) – бул окутуу 

процессине мүнөздүү бардык компоненттерди (мак-

сат, мазмун, методдор, уюштуруу формалары, окутуу 

каржаттары) чагылдырган жана Интернет техноло-

гияларынын конкреттүү каражаттары же интерактив-

дүүлүктү камсыз кылган башка каражаттар менен ча-

гылдырылган аралыкта окутуучу менен студенттер-

дин өз ара аракеттешүүсү.  Аралыктан окутуу – бул 

билим берүүнүн өз алдынча формасы, дистанттык 

окутууда жаңы маалыматтык технологиялар анын 

ичинде  маалыматтык компьютердик технологиялар 

алдыңкы орунду ээлейт. 

Дистанттык окутуунун төмөнкүдөй негизги фор-

маларын ажыратууга болот: онлайн жана оффлайн ре-

жиминде. Онлайн (ONLINE) билим берүү бир катар 

олуттуу артыкчылыктарга ээ [4]: 

• ийкемдүүлүк – студенттер ыңгайлуу убакытта 

жана  каалаган учурда  билим ала алышат; 

• узак аралыкка – студенттер аралык менен чек-

телбейт жана жашаган жерине карабастан билим ала 

алышат; 

• натыйжалуу – узак сапарларга чыгымдар  бир 

кыйла кыскарган. 

Компьютердик телекоммуникацияларды пайда-

лануу менен жүргүзүлгөн дистанттык окутуунун тө-

мөнкүдөй формалары белгилүү. 

1. Чат сабактары - баарлашуу технологияларын 

колдонуу менен өткөрүлгөн тренингдер. Чат сессия-

лары синхрондуу өткөрүлөт, башкача айтканда баар-

дык катышуучулар баарлашууга бир эле учурда мүм-

күнчүлүк ала алышат. Көптөгөн дистанттык билим 

берүү мекемелеринин алкагында баарлашуу мектеби 

иштейт, анда дистанттык окутуучулардын жана сту-

денттердин иш-аракеттери чат бөлмөлөрүнүн жарда-

мы менен уюштурулат. 

2. Вебке негизделген сабактар – дистанттык са-

бактар, конференциялар, семинарлар, ишкердик оюн-

дар, лабораториялык жумуштар, мастер-класстар жа-

на окутуунун башка түрлөрү телекоммуникация жана 

“Дүйнөлүк Желенин” башка мүмкүнчүлүктөрүн пай-

далануу менен өткөрүлөт. 

• Веб форумдар баарлашуу класстарынан узак 

(көп күндүк) иштөө мүмкүнчүлүгү жана студенттер 

менен мугалимдердин өз ара аракеттенүүсүнүн асин-

хрондук мүнөздөмөсү менен айырмаланат. 

• Телекөпүрө – көбүнчө электрондук почтаны 

колдонгон почта тизмелеринин негизинде өткөрүлөт. 

Билим берүү телеконференциясы билим берүү мак-

саттарына жетүү менен мүнөздөлөт.  Мындан тышка-

ры да дистанттык окутуунун  башка формалары дагы 

белгилүү, анда окуу материалдары аймактарга почта 

аркылуу жөнөтүлөт да, инсандын  кайтарым байла-

ныш аркылуу маалыматка ээ болуусу ишке ашат [4]. 

Анткени турмушта болуп жаткан өзгөрүүлөр ин-

сандын маалыматтык, социалдык-коммуникативдүү-

лүк, өзүн-өзү уюштуруу жана көйгөйлөрдү чече би-

лүү менен бирге эле, чыгармачылык компетенттүү-

лүктөрүн өнүктүрүүнү алдыңкы планга чыгарууда.  

Маалыматтык компетенттүүлүк - заттардын 

курамы, түзүлүшү, касиеттери, колдонулушу, химия-

лык элементтердин мезгилдик системасы, заттардын 

түзүлүш теориясынын негизинде билимдерге ээ бо-

луу максатында өз иш аракетин ишке ашыруу, аргу-

менттүү тыянактарды чыгаруу [3].  

Социалдык коммуникативдик компетенттүүлүк 

-  белгилүү бир каралып жаткан маселелер боюнча 

өзүнүн оюн, позициясын башка окуучулардын кызык-

чылыктары, түшүнүктөрү менен шайкеш келтирүү 

даярдыгы. 

Өзүн-өзү уюштуруу жана маселелерди чечүү 

компетенттүүлүгү - заттарды таанып билүүнү төрт 

мазмундук багыты  боюнча өз алдынча анын курамын 

аныктай алышы жана турмушта пайдалана алууга 

болгон даярдыгы [7]. 

Ал эми ошол окутуу-тарбиялоо процессинде ло-

гикалык бир бүтүндүктү камтыган окутуу процесси-

нин бир бөлүгү сабак болуп эсептелет. Сабактан тыш-

кары да мектепте ишти уюштуруунун төмөнкүдөй 

формалары белгилүү: факультативдик, класстан тыш-

каркы  сабактар, экскурсия ж.б. Бирок булардын ичи-

нен эң маанилүүсү – сабак болуп саналат. Анткени са-

бакта гана химия боюнча окуу программасынын маз-

муну ишке ашырылат. Ар бир сабак окутуу процес-

синин структуралык элементин түзөт. Ошондуктан 

сабакка да талаптар коюлат. Ал да  билим берүүнүн 

үч функциясын (билим берүүчүлүк, тарбиялоочулук, 

өнүктүрүүчүлүк) аткарат. 

Эгер мектеп программасы боюнча химияны оку-

тууну сабактардын системасы катары карасак, анда 

анын ичинен темаларды өзүнчө система катары  эсеп-

төө менен ар бир сабакты структуралык элемент деп 

көрсөтүүгө болот [8]. 

 Сабакта убакытты жана материалдарды туура 

бөлүштүрө билүү – сабактын максатына жетүүгө 

ылайыкталган туруктуу багыт катары саналат. Жого-

рудагыдай ырааттуулук менен төмөндө мектепте хи-

миялык билим берүүнү ишке ашырууда болочок хи-

мия мугалимдери үчүн сабакты даярдоону уюштура-

быз: 

1. Сабакка даярдануу:  
- теманы тактоодон;  

- теманын окуу курсундагы алган ордун аныктоодон;  

- тема боюнча сабак кандай негизги түшүнүктөргө 

таянаарынан башталат. 

 

         
 

2. Сабакты максаттуу багыттоодо мугалим өзү-

нө жана окуучу үчүн атайын өзүнчө милдеттенме-

лерди аныктап алуу керек. Буга байланыштуу окуу-

чунун позициясына арналып сабактын окутуучу, 

өнүктүрүүчү жана тарбиялоочу фукциялары белги-

ленип коюлат.  

3. Окуу материалдары пландаштырылат. Ал 

үчүн:  

- сабактагы коюлган максатка жетүүгө жардам 

берүүчү, темага ылайык булактарды жана тапшыр-

маларды тандоо керектелет;  

- жаңы материалды түшүнүүсү, б.а. презента-

циялар  (слайддар) менен коштолушу ж.б.;  

- окутуудагы тапшырманы «жөнөкөйдөн та-

таалга карай» принцибинин негизинде электрондук 

почта, АВН, ватсап аркылуу берүү [5]. 

4. Тандалып алынган материалдарды топтошту-

руу, б.а. окуучулардын жаңы маалыматты кабыл 

алууда алардын пассивдүүлүгүн эмес, активдүүлүгүн 

ойготуу үчүн сабакты уюштурууда тандалып алынган 

материалдардын кандай ирээттүүлүк менен берилери 

аныкталууга тийиш. 

       

5. Окуучулардын ишмердүүлүгүн кантип көзө-
мөлдөө керектигин жана текшерүүнүн жыйынтыгы  
(мониторинг) максаттуу, багыттуу болууга тийиш.   

6. Окуу материалдарын даярдоо (видео-сабактар-

ды, слайд түрүндөгү презентацияларды,  тест түрүн-
дөгү материалдарды ж.б.). 

7. Үйгө берилүүчү тапшырманы эстен чыгарбоо 
керек: алардын мазмуну жана кантип аткаруу керек-
тиги боюнча көрсөтмөлөрү менен [2].

 

Ал эми жаңыдан иштеп баштаган мугалимге са-
бактын жүрүшүнүн төмөндөгүдөй толук структурасы 
сунуш кылынат: 
- үй тапшырмасын текшерүү; 
- ким кандай суроого жооп берет; 
- класс менен фронталдык иштөө; 

- окуучулардын билим, билгичтиктерин актуалдаш-
тыруучу кайталоо материалдары; 
- жаңы материалдарды берүү: киришүү; 
- мугалимдин өзү тарабынан кандай материалдар бе-
рилет, окуучулар эмне иш аткарышат; кайтарым бай-
ланыш: мугалимдин суроолору жана күтүлүүчү 

жооптор; убакыт жана окутуунун каражаттары; жый-
ынтыкто; 
- өтүлгөн материалдарды бекемдөө үчүн мурда 
өтүлгөн темалар менен түшүнүктөргө байланышты-
руу; 
- өз алдынча иштер, анын мазмуну, иштөөгө карата 
көрсөтмөлөр, текшерүүнүн методдору; 
- текшерүүнүн түрлөрү жана кайтарым байланыш-
тар; 
- үй тапшырмалар жана сабакты жайынтыктоо [9]. 
- Химиялык билим берүүдө аралыктан окутуунун 
милдеттүү компоненттери болуп төмөнкүлөр саналат 
[6]: 
- аракеттердин ыкмаларын жана мурунку өздөштүр-
гөн билимдерди актуалдаштыруу; 
- сабактын максатына ийгиликтүү жетүү үчүн муга-
лим менен окуучунун ыңгайлуу эмоционалдык абал-
дын  болуусу;   

- ар бир окуучунун окуу жөндөмдүүлүктөрүнүн ачы-
лышына шарт түзүү; 
- жаңы түшүнүктөрдү  өздөштүрүүдө  аракеттердин  
ыкмаларын максатка ылайык колдонуу жана бил-
гичтиктерди калыптандыруу; 
- үйгө берилүүчү тапшырманын так  аткарылышы 
жана аткаруу жолунун жеткиликтүү болушу [9]. 

Жыйынтыгында аралыктан окутууда окуучулар-
дын  материалды кабыл алуусун, окуу-таанып билүү 
ишмердүүлүктөрүн, таяныч билимдерди, билгичтик-
терди актуалдаштыруу жана билим алуудагы өз ал-
дынчалуулукту уюштуруу маселелери ишке ашат жа-
на окуучунун окууга  болгон кызыгуусун өнүктүрүү 
максатында мазмунга жараша окутуунун методдорун 
жана каражаттарын пайдалануу мүмкүнчүлүгү кенен 
болот [8]. 

 
 

Демек, традициялык сабакка салыштырганда,   

аралыктан окутуу технологияны колдонгон сабакта 

бардык окуучулар активдүү эмгектенишет, атайын 

билгичтиктери жана көндүмдөрү эффективдүү ка-

лыптанат, окуучулардын химиялык ой жүгүртүүсү 

өрчүйт, химиялык тилди жакшы өздөштүрөт жана өз 

алдынчалуулук өнүгөт. Балдардын интеллектуалдык 

потенциалын өнүктүрүүгө ыңгайлуу шарт түзүлөт. 

Андан тышкары дидактикалык материалдар (презен-

тациялар) ар түрдүү татаалдыктагы тапшырмаларды 

камтуу менен  окутуу процессинде дифференциалдык 

окутуу ишке ашырылат, окуучулардын даярдыгынын 

деңгээлине жараша мугалим тарабынан да, жолдош-

тору тарабынан тиешелүү жардам берилет. Натыйжа-

да ар бир окуучу башканы окутуу менен өзү да үйрө-

нөт жана өзүн өзү баалай билет. 

